
Тақырыттын өзектілігі: Жобаның негізгі нысаны - жоғары ретті бейлокал дербес 

туындылы дифференциалдық теңдеулер. Мұндай теңдеулер астрофизикада, биологияда, 

сызықты емес тербеліс процесстерін моделдеуде, ықтималдықтар және сандар 

теориясының бірқатар есептерінде қолданысқа ие болады. Инволюциясы бар екінші ретті 

дифференциалдық теңдеулер теориясымен салыстырғанда, аргументтері түрленетін 

жоғары дәрежелі теңдеулер кем зерттелген. 

Тақырыптың мақсаты: Жобаның негізгі мақсаты жоғары ретті дифференциалдық 

теңдеулердің бейлокал аналогтары үшін қисынды қойылған шеттік және бастапқы-шеттік 

есептердің теориясын құру болып табылады. 

Күтілетін және қол жеткізілен нәтижелер: Жобада жоспарланған зерттеулер 

нәтижесінде эллипстік, параболалық және гиперболалық теңдеулердің бейлокал 

аналогтары үшін қисынды қойылған шеттік және бастапқы -шеттік есептердің теориясын 

жасаймыз. Инволюциясы бар сызықты емес реакция-диффузия теңдеулері үшін локал 

және глобал шешімдердің бар болу шарттары, сонымен қатар шешімдердің жойылуы 

шарттарын анықтаймыз. Бұл күтілетін нәтижелер негізінен іргелі сипатқа. Бұл теория 

бойынша алынған нәтижелерді дифференциалдық теңдеулер саласындағы ғылыми 

қызметкерлер зерттеулерінде, сонымен қатар жоғары оқу орындарының студенттері, 

магистранттары мен докторанттары дипломдық және диссертациялық жұмыстарды 

дайындау кезінде пайдалана алады. Жобаны жүзеге асыру нәтижесінде дифференциалдық 

теңдеулер бойынша басекеге қабілетті ғылыми топ құруға мүмкіндік береді және отандық 

математика ғылымының одан әрі дамуына және оны тануға он әсерін тигізеді. 

Классикалық Лаплас теңдеуі үшін Бицадзе-Самарский түріндегі бейлокал  шеттік  

есептер зерттелді. Классикалық Лаплас теңдеуі үшін бейлокал шеттік есептердің бірмәнді 

шешімділік шарттары алынды. Бейлокал шеттік есептердің меншікті функциялары мен 

меншікті мәндері табылды. Инволюциялық түрдегі бейнелеулерге қатысты 

матрицалардың коэффициенттерінің мәндеріне тәуелді түрде жалпыланған Дирихле, 

Нейман және Робен шеттік есептерінің классификациясы жүзеге асырылды. 

Кеңістіктік айнымалысына тәуелді бейлокал бигармониялық операторы бар 

параболалық және гиперболалық теңдеулердің бөлшек ретті аналогтары үшін бастапқы-

шеттік есептер зерттелді. Кеңістіктік айнымалысына тәуелді бейлокал бигармониялық 

операторы бар  параболалық теңдеулердің бүтін және бөлшек ретті аналогтары үшін тура 

және кері есептердің шешімділік шарттары анықталды. Шешімнің бар, жалғыз және 

орнықтылығы туралы теоремалар дәлелденді. 

Жоба аясында 2004 жылы «7М05426 – Математика» білім беру бағдарламасы 

Дадабаева Фазилат Анварқызының «Инволюциялы төртінші ретті дербес туындылы 

дифференциалдық теңдеулердің спектрлік қасиеттерін және бастапқы-шеттік есептердің 

шешімділігі мәселелерін зерттеу» тақырыбында магистрлік диссертация жұмысы 

